UJIAN YANG PALING BESAR

Pendahuluan

Antara sunnah Allah di alam ini ialah berlakunya ujian ke atas orang yang beriman
kerana hikmah yang besar sehinggakan tidak ada seorang pun yang sunyi
daripada ujian tersebut. Firman Allah swt: “dan Kami menguji kamu dengan
kesusahan dan kesenangan sebagai cubaan dan kepada Kamilah kamu semua
akan dikembalikan” (Surah al Anbiya’ : 35).

Oleh kerana itulah para nabi diuji, maka bertambahlah keyakinan, kesabaran dan
redha mereka kepada Allah swt. Sifat redha adalah kedudukan yang lebih tinggi
daripada sifat sabar. Stiap orang Islam perlu bersabar dan menerima ketetapan
Allah swt dan mengucapkan takziah (dengan mengingatkann supaya bersabar)
kepada orang yang diuji agar dapat menenang jiwanya dan menerima apa yang
ditentukan oleh Allah swt.

Huraian tajuk:
(1) Kisah al ‘Absi al Dhariri

Seorang lelaki dari Bani ‘Absi yang buta dan mukanya berparut datang
menemui al Walid bin Abdul Malik. Lalu al Walid bertanya kepadanya tentang
punca perkara tersebut. Dia menceritakan: Aku bermalam pada satu malam di
Batni Wadi. Aku tidak tahu seorangpun di kalangan bani ‘Absi yang hartanya lebih
daripada hartaku, lalu kami ditimpa banjir pada waktu malam dan air itu
menghayutkan keluarga, unta, harta dan anakku kecuali seorang anak kecil dan
seekor unta, Lalu unta itu terkejut dan lari manakala anak kecil itu bersamaku.
Kemudian aku meletakkan budak itu dan mengekori unta tersebut. Aku berjalan
tidak jauh dari anak kecil itu kelihatan di Batni Wadi itu serigala telah membaham
anak tersebut. Aku meninggalkannya dan menjejaki unta, tiba-tiba satu anak
panah telah mengenai daku dan menhancurkan mukaku ini dan hilang
penglihatanku. Akhirnya aku tidak mempunyai harta, anak dan penglihatanku
juga telah hilang seperti yang tuan lihat ini.

(2) Nasihat al Walid bin Abdul Malik kepada lelaki al ‘Absi

Al Walid menyuruh pengawalnya membawa lelaki buta itu bertemu ‘Urwah
bin az Zubair. Beliau telah ditimpa ujian silih berganti supaya manusia mengetahui
bahawa di sana terdapat orang yang lebih besar ujian menimpanya dan supaya ia
dapat belajar bersabar di atas ujian dan menerima ketentuan Allah swt serta
bersyukur kepada Allah swt yang memberi nikmat kepadanya. Ini kerana al Walid
mengetahui bahawa ada di kalangan manusia orang yang apabila ditimpa ujian
dia akan menyalahkan dunia, mencela masa dan memarahi kehidupan ini.
Sesungguhnya tindakan seumpama ini adalah lemahnya iman dan berputus asa
dengan rahmat Allah swt, Firman Allah swt: “dan janganlah kamu berputus asa
dari rahmat serta pertolongan Allah. Sesungguhnya tidak berputus asa dari
rahmat dan pertolongan Allah itu melainkan kaum yang kafir” (Surah Yusuf : 87).

(3) Ujian yang menimpa ‘Urwah bin az Zubair

Seseorang itu diuji mengikut kekuatan agamanya. ‘Urwah telah diuji dengan
ujian yang begitu sukar. Khalifah al Walid bin Abdul Malik telah menjemputnya
datang ke Damsyik, Lalu beliau menerima jemputan tersebut dan menemani
bersamanya anak sulongnya. Setelah tiba dan bertemu dengan khalifah,
rombonganya diraikan dengan layanan istimewa. Semasa menerima layanan yang
hebat itu tiba-tiba Allah swt mengujinya. Anak ‘Urwah memasuki kandang
binatang al Walid lalu seekor binatang telah menanduknya dengan tandukan yang
meneybabkannya kehilangan nyawa. Bapanya vyang terkejut setelah
mengebumikan anaknya tiba-tiba salah satu kakinya mengalami penyakit kulit lalu
kedua kakinya bengkak dan kemudiannya bertambah teruk bengkaknya. Khalifah
memanggil doktor untuk merawat tetamunya ini dan mengesyor mereka
merawatnya dengan apa cara sekalipun, namun para doktor sepakat bahawa
tidak dapat dielakkan (untuk menyembuhkannya) melainkan dengan memotong
kakinya (bahagian betisnya). Tepatlah seperti kata penyair:

Doktor itu mempunyai ilmu yang menjadi panduannya *** sekiranya manusia
(pesakit) itu ajalnya masih ditangguhkan lagi

Namun apabila tempoh perjalanannya telah berakhir *** doktor hilang pedoman
dan tidak berguna ubat-ubatan.

Doktor membawa pisau bedah untuk mengerat daging dan gergagi untuk
memotong tulang. Doktor berkata kepada ‘Urwah: Saya berpendapat kami akan
berikan kamu sedikit air yang mengkhayalkan supaya kamu tidak rasa sakit. Beliau
menjawab: Jauh sekali, aku tidak akan menggunakan perkara haram untuk
menyembuhkan daku. Sesuatu daripada Allah itu tidak boleh mencapainya
dengan perkara maksiat. Doktor berkata kepadanya: Kami memberi kamu minum
sesuatu yang melalikan kamu (ubat bius). Beliau berkata: Aku tidak suka
memotong salah satu anggota badanku tanpa aku merasai sakitnya dan aku akan
menerimanya. Setelah pakar-pakar bedah ingin memotong kakinya lalu datang
kea rah ‘Urwah sekumpulan lelaki. ‘Urwah berkata: Siapakah mereka ini?. Pakar
bedah berkata: Mereka datang untuk memegang kamu, mungkin kesakitan akan
menyebabkan kamu meronta-ronta. Beliau berkata: Suruh mereka pergi, aku
harap zikir dan tasbih sudah mencukupi bagi perkara tersebut.

(4) ‘Urwah kembali ke pangkuan keluarganya

Setelah ‘Urwah kembali ke pangkuan keluarganya lantas beliau berkata
kepada mereka: Janganlah kamu keluh kesah dan terkejut dengan apa yang kamu
lihat ini. Sesungguhnya Allah swt telah berikan kepadaku 4 orang anak lelaki,
kemudian mengambil seorang daripada mereka dan masih mengekalkan
kepadaku 3 orang lagi. Demi Allah, sekiranya Allah swt mengambil sedikit
daripadaku dan Dia masih mengekalkan kepadaku banyak lagi. Sekiranya Dia
menguji daku satu kali namun Dia sentiasa memberi kesejahteraan kepadaku
sepanjang masa.

(5) Kewajipan seorang muslim ketika ditimpa ujian

Setelah kita membaca (kisah di atas); Adakah orang yang beriman itu akan marah
dan benci ketika ditimpa ujian ?. Menjadi kewajipan kita menghadapi ujian Allah
dengan hati terbuka, beriman dengan ketentuan Allah swt sama ada baik atau
buruk.Sesungguhnya apa yang telah ditentukan itu pasti akan berlaku dan tidak
mampu untuk menghalangnya.

Firman Allah swt: “dan berilah khabar gembira kepada orang-orang yang sabar
{155} (laitu) orang-orang yang apabila mereka ditimpa oleh sesuatu kesusahan,
mereka berkata: Sesungguhnya kami adalah kepunyaan Allah dan kepada Allah
jualah kami kembali”{156} (Surah al Bagarah : 155-156).

Sabda Rasulullah saw dalam hadis Qudsi : “Sesiapa yang tidak redha dengan
ketetapan dan ketentuanKu, maka carilah tuhan lain selainkKu”.

Nilai mulia yang dapat diambil daripada pelajaran ini:

1) Sabar adalah sifat orang mukmin, syukur adalah agamanya, dan redha
adalah darjat yang paling tinggi.

2) Melihat kepada orang yang ditimpa kesusahan menjadi jiwanya tenang.
3) Rasa bimbang ketika ditimpa musibah adalah tanda kelemahan iman.

4) Seseorang itu diuji sesuai dengan sekuat mana agamanya, dan Allah tidak
membebani seseorang di luar dari kemampuannya.

5) Sifat ramah mesra terhadap tetamu adalah sifat mulia orang Arab.

6) Berzikir dan bertasbih menghilangkan kegelisahan, meredakan kesakitan,
dan memberikan ketenangan bagi jiwa.

7) Orang mukmin tidak meminta pertolongan dengan perkara yang haram
untuk mendapat kesejahteraan, kerana apa yang di sisi Allah tidak
diperoleh dengan kemaksiatan.

